
 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, №1, 2019 

159 

 
 

DOI: 10.26104/NNTIK.2019.45.557 

Култаева Д.Ч., Зикирова Г.А. 

ДОЛБООРЛОР МЕТОДУ ЖАНА КОМПЕТЕНТТҮҮЛҮК 

Култаева Д.Ч., Зикирова Г.А. 

МЕТОДЫ ПРОЕКТОВ И КОМПЕТЕНТНОСТЬ 

D.Ch. Kultaeva, G.A. Zikirova 

METHODS OF PROJECTS AND COMPETENCE 

УДК: 37.373.6:51 

Бул макалада долбоорлор методунун болочок 

адистердин кесиптик компетенттүүлүгүн калыптан-

дыруудагы мүмкүнчүлүктөрү ачылып жана окутуунун 

максатынан, мазмунунан, методдорунан, формалары-

нан жана каражаттарынан, тагыраак айтканда бул 

же тигил предметти окутуунун методикасынан көз 

каранды болору белгилүү экендиги көрсөтүлөт. Дол-

боорлор методунун негизи болуп болочок адистин окуу-

таанып билүү ишмердүүлүгүнүн компетенттүүлүктү 

калыптандырууга багытталышы жөнүндөгү идея 

эсептелип, ал студент үчүн теориялык же практика-

лык маанилүү проблеманын чечилиши менен жетишүү-

сү белгиленет. Долбоорлор методун колдонууда боло-

чок адистердин кесиптик компетенттүүлүгүн калып-

тандырууга өтө жакшы жагдай түзүлөрүн белгилөөгө 

болот. Долбоордук окуу процессинде болочок адис ке-

сиптик жактан гана компетенттүү болбостон, инсан-

дык жактан да компетенттүүлүгү жогорку денгээлде 

калыптанаарын баса белгилейбиз. 

Негизги сөздөр: долбоорлор методу, ишмердүү-

лүк, компетенттүүлүк, окутуунун методикасы, сту-

дент, болочок адис, чыгармачыл жөндөмдүүлүк, на-

тыйжа.  

В данной статье раскрываются возможности 

метода проектов в формировании профессиональной 

компетентности будущих специалистов и указывае-

тся, следует ли им следовать целям, содержанию, ме-

тодам, формам и средствам обучения, а именно мето-

дике преподавания того или иного предмета. Основой 

метода проектов является идея о том, что учебно-

познавательная деятельность будущего специалиста 

будет направлена на формирование компетентности, 

которая будет достигнута путем решения теорети-

ческой или практической для студента проблемы. Сле-

дует отметить, что применение метода проектов 

создает благоприятную обстановку для формирования 

профессиональной компетентности будущих специа-

листов. Отметим, что в процессе проектного обуче-

ния формируется высокий уровень компетентности не 

только в профессиональном отношении, но и в лич-

ностном отношении будущего специалиста. 

Ключевые слова: методы проектов, деятель-

ность, компетентность, методика обучения, студент, 

будущий специалист, творческие способности, резуль-

тат. 

This article reveals the possibilities of the project me-

thod in the formation of professional competence of future 

specialists and indicates whether they should follow the 

goals, content, methods, forms and means of training, na-

mely the method of teaching a particular subject. The basis 

of the project method is the idea that the educational and 

cognitive activity of the future specialist will be aimed at the 

formation of competence, which will be achieved by solving 

a theoretical or practical problem for the student. It should 

be noted that the application of the project method creates a 

favorable environment for the formation of professional 

competence of future specialists. It should be noted that in 

the process of project training, a high level of competence 

is formed not only in professional terms, but also in the per-

sonal respect of the future specialist. 

Key words: project methods, activity, competence, 

teaching methods, student, future specialist, creative abili-

ties, result. 

Эмгек рыногу болочок адистерден кесип-

тик компетенттүүлүктү талап кылары талашсыз. 

Компетенттүүлүк – бул адистин кесиптик таж-

рыйбаларды аткаруу денгээли, кесипкөйлүккө 

карай жолдогу биринчи олуттуу баскыч. Ал эми 

тажрыйба, белгилүү болгондой, билимдин, бил-

гичтиктин жана көндүмдүн биримдиги экенди-

гин рынок экономикасынын шартында гана тү-

шүнө баштадык. Анткени, рынок мамилелери-

нин шартында атаандаштык принциби тажрый-

банын толуктугун талап кылат экен. Жумуш бе-

рүүчү адистин тажрыйбасы толук баалуу болу-

шун, насаатчыга муктаж болбошун каалайт. 

Тактап айтканда, эмгек рыногу адистердин 

атаандаштыкка жөндөмдүү болушунун негизги 

шарты компетенттүүлүк болорун тастыктайт. 

Болочок адистердин кесиптик компетент-

түүлүгү кеңири мааниде алганда албетте, кесип-

тик окуу жайлардын материалдык-техникалык 

базасынан, илимий-методикалык, кадрдык, фи-

нансылык жана мотивациялык камсыздалышы-

нан көз каранды. Ал эми тар маанисинде алган-

да – окутуунун максатынан, мазмунунан, метод-

дорунан, формаларынан жана каражаттарынан, 

т.а. бул же тигил предметти окутуунун методи-

касынан көз каранды болору белгилүү. Антке-

ни, булар эмгек рыногундагы суроо-талаптарга 

жана сунуштоолорго жараша өзгөрүп турушу 

абзел. Эгерде жаш адис эмгек рыногуна келген-

де атаандаштыкка туруштук бере албаса, анда 

окутуунун методикасы эмгек рыногундагы та-

лаптарга адекваттуу эмес экендигин далилдейт. 

Мында окутуунун методу өзгөчө орунду ээлери 

шексиз [1]. 

Салттык методика эмгек рыногунун талап-

тарына жооп берген адистерди, б.а. компетент-

түү адистерди даярдоого мүмкүнчүлүгү жетпей 

тургандыгын практика көрсөтүүдө. Анткени, 

салттык методикада теориялык билимдерге ба-

сым жасалып, көндүмдөрдү калыптандырууга аз 

убакыт бөлүнөт. Тактап айтканда, аудитория-

лык дарстарга көбүрөөк басым жасалып келет. 

Теориялык дарстарда көндүмдөрдү калыптан-

дырууга дээрлик мүмкүн эмес. Өзгөчө техноло-

гиялык процесстерди башкаруучу адистерди 

даярдоодо практикалык иштер көбүрөөк өткө-

рүлүшү абзел. 

Учурда кесиптик окуу жайларда даярдалып 

жаткан болочок адистердин компетенттүүлүгүн 

өнүктүрүү, аттандаштыкка жөндөмдүүлүгүн 

арттыруу максатында инновациялык методдор-

ду жана технологияларды практикага киргизүү 

колго алынып жатат. Биздин оюбузча, жаңы ме-

тоддордун баары эле универсалдуу мүнөзгө ээ 

эмес. Кайсы бир метод теориялык билимдерди 

калыптандырууда жакшы натыйжа берсе, баш-

калары практикалык көндүмдөрдү калыптанды-

рууга шайкеш келет. 

Инновациялык мүнөздөгү методдордун ара-

сында долбоорлор методу өзгөчө орунду ээле-

рин белгилей кетели. 

Долбоорлор методунун илимий аталышы-

нын жана сыпатталышынын тарыхы XIX кы-

лымдын экинчи жарымында АКШда, тактап 

айтканда, белгилүү америкалык педагогдор 

Дж.Э.Дьюи, У.Х. Килпатрик жана Э.Коллингс 

[2] тарабынан түздөн-түз иш аткаруу аркылуу 

окутуу принциби жарыяланган күндөн баштал-

ган. Аталган методдун башкы идеясы – бул 

студент тарабынан аткарылып жаткан окуу-таа-

нып билүү ишмердүүлүгү прагматикага негиз-

делет. Мында “Бардыгы - турмуштан, бардыгы 

– турмуш үчүн” принцибине негизделген. Сту-

дент качан гана дарс кызыктуу болгондо, окуу-

нун мазмуну анын реалдуу жашоосу менен ты-

гыз байланышканда, мындай ишмердүүлүктүн 

жыйынтыгы анын турмушунда милдеттүү түрдө 

пайдаланууга мүмкүн болгондо зор кызыгуу ме-

нен окууга түрткү болот. ХХ кылымдын 20-

жылдары долбоорлор методу советтик педагог-

дордун да көңүлүн буруп, алар аны окуу мекте-

бин турмуш мектебине айландыруучу жападан 

жалгыз каражат экендигине ынанышкан. 

Билим берүүнүн өнүгүшүнүн азыркы учур-

дагы этабында болочок адистердин компетент-

түүлүгүн жогорулатуу проблемасы, алардын 

чыгармачылык жөндөмдүүлүктөрүн өнүктүрүү 

маселеси актуалдуу болуп эсептелет. Ошондук-

тан педагогикалык күчтү болочок адистерди 

мотивациялоого буруу зарыл. Бул өңүттөн ал-

ганда долбоорлор методу өзгөчө мааниге ээ. 

Анткени ал студенттерге төмөндөгүдөй ой чын-

жырын калыптандырууга мүмкүнчүлүк берет: 

идеядан баштап, максаттар, милдеттер, акыл ча-

буулу аркылуу өтүп, долбоорду ишке ашырууга 

жана аны коргоо. 

Долбоордук окутуу студенттердин өз ал-

дынчалыгын өнүктүрүүгө, окутуу процессин ий-

кемдүү уюштурууга мүмкүнчүлүк берет. Жый-

ынтыкта инсандын өнүгүшүнө коюлуучу талап-

тар камсыздалып, студенттин жеке кызыкчы-

лыктары жана жөндөмдүүлүктөрү эске алынып, 

конкреттүү окутуунун эле милдеттери эмес, 

ошондой эле кесиптик маселелер да чечилет [3]. 

Педагогдун негизги функциясы – долбоор-

дун аткарылышында студенттерге логикалык 

технологиялык чынжырчаны ишке ашырууга 

көмөктөшө турган кеңеш берүү болуп эсепте-

лет.  

Ал чынжырча төмөндөгүдөй бөлүктөрдөн 

турат: 

1. Пайда болгон кызыкчылыктын негизинде 

долбоордун темасын жана аны аткаруу форма-

сын (өз алдынча же тайпада) студент тарабынан 

тандалышы. 

2. Долбоордун максаттарынын жана мил-

деттеринин студент тарабынан аныкталышы. 

3. Долбоордун үстүнөн иштөө жана алын-

ган натыйжалар боюнча отчет жазуу. 

4. Долбоордун аткарылышы жана натыйжа-

лары боюнча реферат жактоо жана жыйынтык-

тарды талдоого алуу. 

Долбоордук методду киргизүүнүн максаты 

- студенттердин чыгармачылык жөндөмдүүлүк-

төрүн жана логикалык ойлоосун өнүктүрүүгө 

көмөктөшүүчү кесиптик сырларды изилдеп,  

билгичтиктерин калыптандыруу үчүн шарттар-

ды түзүү [5]. 

Долбоорлор методу аркылуу чечилүүчү ма-

селелер: 

1. Болочок адистин кесиптик таанып билүү 

жөндөмдүүлүктөрүн өнүктүрүү. 

2. Болочок адистин тандап алган кесибине 

болгон кызыгууларын жогорулатуу. 

3. Ар бир болочок адистин кесиптик компе-

тенттүүлүгүн калыптандыруу жана өнүктүрүү. 

4. Болочок адистин маалымат мейкинди-

гинде багыт ала билгичтигин жана эң башкы 

нерсени бөлүп алуу көндүмдөрүн өнүктүрүү. 

5. Болочок адисти кесиптик рефлексияга 

көнүктүрүү. 

6. Болочок адистин көпчүлүк алдында сүй-

лөө адаттарын калыптандыруу. 

7. Болочок адистин сынчыл ойломдорун 

өнүктүрүү. 

Ал эми салттык системада окутуучунун жа-

падан жалгыз реалдуу максаты – «программа-

дагы материалды өтүү», саатты аткаруу. 

Ал эми студенттердин максаты: 

- Эң жакшы болгондо – «акылдуураак 

болуу»; 

- Башка учурда – экзамен учурунда керек 

болуучу нерселерди жаттап алуу; 

- Эң жаман болгон учурда – студенттик 

мезгилди эптеп чыдап өткөрүү. 

Студенттерди аудиториялык окутуудан 

алардын максаттарына жана кызыкчылыктары-

на төп келген окуу ишмердүүлүгүнө өтүүгө кө-

нүктүрүү – бул башкы максат. Студент кесип-

тик тажрыйбаны өзүнө керектүү деп эсептеп ка-

был алышы үчүн ага алдына өзү үчүн маанилүү,  

анын болочок кесиптик турмушунан алынган 

проблеманы коюп, анын чечилиши үчүн зарыл 

билимдерди жана көндүмдөрдү үйрөнүп, алар-

дын арасында жаңы билимдерди жана көндүм-

дөрдү да өздөштүрүп колдонуп, жыйынтыкта 

сезилерлик реалдуу жыйынтык алууга мүмкүн-

чүлүк түзүү керек [5]. 

Долбоорлор методунун негизи болуп  боло-

чок адистин окуу-таанып билүү ишмердүүлүгү-

нүн компетенттүүлүктү калыптандырууга ба-

гытталышы жөнүндөгү идея эсептелип, ал сту-

дент үчүн теориялык же практикалык маанилүү 

проблеманын чечилиши менен жетишилет. 

Практикада алынган жыйынтыкты көрүүгө, 

ойлонууга, колдонууга болот. Ал эми ички жый-

ынтык – ишмердүүлүк, тажрыйба – студенттин 

тажрыйбасын жана компетенциясын баалуу-

луктар менен байланыштыруучу баа жеткис 

байлык. Джон Дьюи айткандай, окутууда бетме-

бет кагылышуу согуштан да көп жоготууларга 

алып келет.  

Джон Дьюи айткандай, окуу жайды окуучу-

лардын көз карашынан алып караганда, анын эң 

чоң кемчилдиги – окуучунун мектептен сырт-

кары алган тажрыйбасын мектепте эркин колдо-

нууга мүмкүн эместиги. Ал эми тескерисинче 

карасак, окуучунун мектептен алган билимин 

күнүмдүк жашоосунда колдонууга жөндөмсүз-

дүгү. Ал окуу предметтеринин мүнөзүнө байла-

ныштуу оюн мындайча жыйынтыктайт: «Раз-

личные предметы преподавания суть не что 

иное, как опыт поколений» [5, 85-б.]. Ушундай 

эле ойду болочок адистерге карата да айтсак бо-

лот. 

Окуу долбоорлорунун Э.Коллингс боюнча 

классификациясын карап көрөлү. 

- Оюн долбоорлору – балдар сабактары, 

алардын максаттары болуп тайпалык ишмердүү-

лүктө катышуу эсептелет: ар кандай оюндар, эл-

дик бийлер, театрлаштырылган оюндар, ар түр-

дүү көңүл ачуулар ж.б.у.с. 

- Экскурсиялык долбоорлор – табият 

«жана» коомдук турмуш менен байланышкан 

проблемаларды максаттуу үйрөнүү. 

- Өздүк чыгармачылык долбоорлор – бул 

«түрдүү формаларда өзүн көрсөтүүдөн канаат-

тануу» - оозеки, жазма, вокалдык, көркөм өнөр 

(сүрөт), музыкалык (комузда ойноо) ж.б.у.с. 

- Конструктивдик долбоорлор – конкрет-

түү, пайдалуу продукт жаратууга багытталган 

ишмердүүлүк. 

А.Л. Бусыгина ЖОЖдордо долбоордук оку-

тууну пайдаланып болочок адистерди даярдоо-

до теориянын жана практиканын биримдигине, 

долбоорлор методун болочок адистердин өз ал-

дынча иши катары пайдаланууга, инсанга ба-

гыттап окутууну колдонууга, өз ара аракетте-

нүүгө активдүү пайдаланууга басым жасайт [6].  

Окуу долбоорлоруна карата коюлуучу не-

гизги талаптар: 

1. Долбоордун үстүнөн иштөө конкреттүү, 

социалдык маанилүү изилдөө, маалыматтык, 

практикалык проблеманын чечилишине багыт-

талат. 

2. Проблеманы чечүү боюнча аракеттерди 

пландаштыруу дайыма долбоордун өзүн дол-

боорлоодон башталат, жекече алганда, продук-

тынын түрүн жана презентациялоонун форма-

ларын аныктоодон башталат. Долбоордук адам-

дап иштеп чыгуу долбоордун планынын маани-

лүү бөлүгү болуп эсептелет. Анда жыйынтыкта-

ры, мөөнөтү, жооптуулар көрсөтүлгөн конкрет-

түү аракеттердин тизмеси аныкталат. Бирок, 

бардык эле долбоорлорду (чыгармачылык, рол-

дук) башынан аягына чейин шыр пландашты-

рууга мүмкүн эмес. 

3. Долбоордун үстүнөн иштөөнүн акыркы 

жыйынтыгы болуп долбоордук тайпанын каты-

шуучулары тарабынан коюлган проблеманын 

чечилишинде жаралган продукт эсептелет. 

Долбоорлор жалпы жонунан персоналдык 

жана тайпалык долбоор болуп бөлүнөт. Алар-

дын ар бирин өзүнө мүнөздүү артыкчылыктары 

бар. 

Персоналдык долбоордун артыкчылыкта-

ры: 

- Долбоордун үстүнөн иштөө жакшы кою-

луп, максималдык тактыкта болушу керек; 

- Окуучуларда жоопкерчиликтүүлүк сезими 

калыптанат; 

- Окуучу/студент долбоордун аткарылышы-

нын бардык этаптарында активдүү болуп, таж-

рыйбаларга ээ болот; 

- Студентте зарыл тажрыйбанын (изилдөө-

чүлүк, презентациялык, баалоочулук) калыпта-

нышы толук башкарылуучу процесс. 

Долбоорлор методунда чакан топтордун ку-

рамында иштөө менен чөйрөсүндөгү адамдар 

менен коомдук карым-катнашка, алар менен 

кызматташууга, коллективде иштөөгө шарт тү-

зөт.  

Тайпалык долбоордун артыкчылыктары: 

- Долбоордук тайпада кызматташтык көн-

дүмдөрү калыптанат; 

- Долбоор терең жана ар тараптуу аткары-

лышы мүмкүн; 

- Иштин ар бир этабында, эреже катары, 

өзүнүн кырдаалга жараша лидери бар;  

- Ар бири, өзүнүн күчтүү сапатына жараша, 

жумуштун белгилүү бир этабында активдешет; 

- Долбоордук тайпанын чегинде проблема-

ны чечүүнүн түрдүү жолдорун, идеяларды, ги-

потезаларды, көз караштарды сунуштоочу чакан 

топтор уюшулушу мүмкүн;  

- атаандаштык элементи мотивацияны жана 

позитивдүүлүктү жогорулатат. 

Долбоор төмөндөгүдөй этаптардан турат: 

1. Проблеманын коюлушу.  

2. Долбоорлоо (пландаштыруу).  

3. Маалымат  издөө.  

4. Продукт.  

5. Презентация.  

6. Портфолио. 

Жыйынтыктап айта турган болсок, долбоор-

лор методун колдонууда болочок адистердин 

кесиптик компетенттүүлүгүн калыптандырууга 

өтө жакшы жагдай түзүлөрүн белгилөө абзел. 

Долбоордук окуу процессинде болочок адис 

кесиптик жактан гана компетенттүү болбой, ин-

сандык жактан да компетенттүүлүгү жогорку 

денгээлде калыптанары көрүнүп турат [6]. 

